                       Гаилә бәйрәме  2005-2006
Исәнмесез , кадерле әти-әниләр!

Гаилә бәйрәмен ачып җибәрергә рөхсәт итегез.  !Әгәр дә  бүген сез монда җыелгансыз икән , димәк , сез иң тынгысызлар , иң эш сөючәннәр, иң  асыллар!

  Әйе,  мәңге бәхәс тудырган  бер сорау  бар. Ьаланы кем тәрбияләргә тиеш. Мәктәпме әллә гаиләме?  Безнең уебызча гаилә , мәктәп , балалар алар бер чылбыр буыннары, һәм ул буыннар чыдам булса, гаилә дә нык булачак.
  Ә бүгенге ярыш – кичәдә  без гаиләләребезнең ни дәрәҗәдә  нык , тату, белемле булуына инанырбыз.
  Бәйрәмсез  бик күңелсез бит

  Күңелсездер сезгә дә ,

  Бәйрәмнәр кирәк безгә дә

  Бәйрәмнәр кирәк  сезгә дә

  Кирәк һәммәбезгә дә.

Әйе, бәйрәмнәрсез яшәү күңелсез, ә шулай да гаилә тормышы – һәрберебез өчен очсыз – кырыйсыз хезмәт һәм сикәлтәле гомер юлы . Шул юлдан гомер буе матур итеп атлаучылар бүгенге кичәбезнең геройлары сез ул хөрмәтле әти-әниләр . Алкышлар сезгә!
   Әйдәгез  әле , тиз генә класслар белән төркемнәргә бүленик. 1 төркем- 6-11, 2 төркем- 3- 9-10, 3 төркем- 5- 7 -2 кл.

        Җырлар тыңлыйк , җырлар отыйк
         Җыр күңелне җылыта

          Әйдә җырлап яшик , дуслар!

          Җыр дуслыкны ныгыта.

Белгәнегезчә,  исемсез девизсыз , җырсыз ярыш чын ярыш була алмый инде ул.

Хәзер сезгә үз командаларыгызга исем биреп , җыр белән якларга туры килер. Рәхим итегез.

1 ярыш  Җыр – сәламләү.  

 Чыннан да , гаилә тормышы ул театр. Без аның геройлары. Бу уенны уйный белеп уйнасаң авырлыкларны да җиңәсең., тормыш та ямьле , күңелле уза.

2 ярыш  Бүген сезгә шул гаилә тормышы күренешләрен  сәхнәләштерү сорала.   Театрдан өзекләр кую.

3 ярыш   Ромашка уены
4 ярыш  Тормышның  мәшәкатьләре булган кебек , һәрбер гаиләнең үз традицияләре бар. Кемдер җырлый , кемдер спорт белән  шөгыльләнә, кемдер бүгенге көндә компьютер белән ныграк дус, кемдер табигатьтә булырга ярата.

      Ул яктылык , ул көч , беләм

      Үткәннәргә бәйләнә

       Гаилә янәшәсендә

       Бер гадәткә әйләнә.

Һәрбер команда үзенең оригиналь  номерын күрсәтә.

4 ярыш Гаилә чыгышы оригиналь номер.
Халкыбызның акылы фикерләрен без туган телебездән, элек-электән сыналып килгән һәм әйтемнәрдән алабыз.Әби-бабаларыбызның тормыш тәҗрибәсе-ул хәзерге көнебездә дә тормыш маягы.

Хәзер сезгә берәр мәкаль. Башын әйтәм сез азагын!

1. Эшләмәсәң эш көне,(ни ашарсың кыш көне)

2. Беләге юан берне егар(белемле булган меңне егар)
3. Сөйдергәндә тел(биздергәндә тел)

4. Ат дагалаганда (бака ботын кыстырмый)

5. Ә хәзер табышмаклар

Кем тапкыр,кем зирәк,

Әйтеп бирсен тизрәк.

Без табышмак әйтәбез,

Сездән җавап көтәбез

1.Сырлы-сырлы,сырлы ул,безнең белән җырлый ул.

                                              (Гармун)

2.Өстәлдә ак үгез,маңгаенда бер мөгез.

                                                  (чәйнек)

3.Сыер түгел-мөгезле,аягы юк йөгерә.(Велосипед)

4.Ике тавык бер төптө,аерылмыйлар бөртектә. (чалбар)
5.Һәркемдә дә бар.(исем)

6.Койрыгы юк башы юк үзе 4 аяклы.(өстәл)

7.Туганда ук сакаллы,беркемдә шаккатмады.(кәҗә)

8.Мине тотып ашамыйлар миннән башка туй да                                                                      ясамыйлар. (тоз)

9.Ике корсагы дүрт колагы бар.(мендәр)

10.Корыч атның коерыгы киндер.(энә,җеп)

11.Куәте күп булса да,Кызыл күргәч туктый.(машина)

12.Өй түбәсендә аю бии.(төтен)

13. 8 Март бәйрәменең символ-чәчкәсе? (мимоза)

14.Җир шарында иң гүзәл хатын-кыз? (Әни)

15.Гашыйлар өчен оҗмах кайда? (шалашта)

16.Хатын-кызларыбыз 8 Март көнне Ир-егетләребез нәрсә көтә? (Чәчәкләр)

Кая барма,шунда әнкәй йөзе,

Кая барсам әнкәй күңелдә

Әни генә шулай синең өчен

Җанын биреп өри гомергә.

Әниләр алар туган көнебездән башлап бишек җырларын көйли-көйли,бөтен өмет хыялларын безгә багышлаганнар. Ә бүгенге ситуацияләребез гаилә башлыкларына әтиләргә.Чөнки аларсыз дөнья ямьсез.Яшәсеннәр әти-әниләр.

Бу сүзләр рәттән йөргәндә генә тормышыбыз күркәм.

6.Ситуацияләр әтиләргә. Ромашкага язарга.

Куанычлар һәм бәхетләр

Сыймый күңелгә

Белмичә утырырга 
Сез карт түгел лә

Буыннар әле катмаган

Сез биеп калыгыз

Хәтта бии белмәсәгездә 

Бер биеп карагыз.
7. Шарны шартлатасыз,шар эченнән сезгә биремнәр чыгарабыз.Музыка кабызгач сезгә шул көйгә сез шул биюне башкарасыз.

1 к. ломбада

2 к. татар

3 к. көнчыгыш биюе.

4 к.  чегән

Һәрбер гаиләдә эш бүленүе бар.Балалар Бер әйберне эшләсә,әнисе икенчесен,әтисе өченчесен.Менә күрсәтегез әле бөтен уңганлыгыгызны.Безнең планета кешеләре ике куллы. Ә менә Орион йолдызлыгындагы Бер планета кешеләре Бер генә куллы икән.Тик бу аларга Бер дә уңайсызлык тудырмый,алар бар эшне дә Бер кул белән бик җиңел башкаралар.Җир кешеләре ике кул белән башкара торган эшне ерак планетадагы Бер куллы кешеләр ничек башкаралар икән шуны күрсәтегез…
8.Уен. Бер кул белән эш эшләү.
1 к.-чикләвек вата 
2 к. йомырка әрчи

3 к. кыргычтан кишер кыра.

4 к. ипи телеменә май яга.

9.Иң матур көн-бүгенге көн.

   Иң яхшы җир-син яшәгән төбәк

   Иң яхшы ял- рухи канәгатьлек биргән ял.

   Иң зур байлык-сәламәтлек.

Ә Инде спорт белән дуслашсак сәламәтлегебез артыр
Безнең гаиләләрнең спортта көчләре ничек икән.
1.Уклау белән бәрәңге тәгәрәтү.

2.Лыжа ярышы.

3.Поезд

Без кешеләр-бу җиргә сөяр-сөелер өчен,гаилә корып балалар үстерер өчен туабыз.Кещелек шулай дәвам итә.Әле бездән соң да күркәм эшләребез күчеп барыр.Тормыш юлыбыз да бер-беребезгә таянып,намуслы итеп,сәламәт балалар үстереп,бәхетле итеп үткәрик.Катнашкан әти-әниләребезгә  чиксез рәхмәтебезне  белдерәбез.Менә ничек күңелле икән,бергә-бергә очрашулар.Шулай мәктәпкә еш килегез,балаларыгызның хәлен белеп аларга ярдәм итеп,үзегездә алардан игелек күреп яшәгез. 

Сау булыгыз!.
